
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মুঠো ভর্তি সোনা ছিল, খুলে দেখছি ধুলো

কবে থেকে এত এত ধুলো জমেছিল

জমতে জমতে

পাথর হয়েছে আজ, চেয়ে দেখি

সর্বাঙ্গে মেখেছি ধুলো

যে-পথ আমার ছিল, সে-পথ আমার নয়

পিছলে সরে যাচ্ছে সব

পেছনে যা পড়ে রইল সেইসব নুড়ি ও পাথর

ছায়া গিলে খাচ্ছে রোজ

মুঠো ভর্তি সোনা ছিল, খুলে দেখছি ধুলো

আমার ঘরে ফেরার পথ কোথায় হারিয়ে গেছে

কেউ জানো? পথে-পথে

ধুলোর রটনা শুনি অথবা শুনি না শুধু ঝরে যাচ্ছে

মেধা, আয়ুষ্কাল নিথর নৈঃশব্দ্যে

কত পথ হেঁটেছি স্বপ্নের ভেতরে একা একা কার খোঁজে

নিজেই জানি না হয়তো-বা এ নিয়ম

চিরন্তন কেউ বোঝে কেউ বা বোঝে না প্রহর গড়ায়

অবিরল, দিন যায় রাত নেমে আসে

ঘর থেকে বাইরে গিয়েছি যতবার ফেরারি হয়েছে

ফিরে আসার পথ ও দ্রাঘিমা

মাত্রা-হারা পাকদণ্ডি জুড়ে জেগে আছে নিজস্ব গোধূলি

সকালের আলো, একে চেনো?

		 এই পাতা শেষ সম্পাদিত হয়েছে ১৩:২৯টার সময়, ১২ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

